
GOUVÈNÈ CUOMO ANONSE AGRANDISMAN REJIS DELENKAN SEKSYÈL NEW YORK POU AJOUTE PLIZYÈ 

FOTO DELENKAN LAJISTIS KONDANE YO 

 

Foto siplemantè ki detaye chanjman nan aparans lan pral fasilite pi bon kontwòl lapolis ak plis 

sansibilizasyon piblik la 

Jodi a, Gouvènè Andrew M. Cuomo te anonse Rejis Delenkan Seksyèl eta a pral montre kounye a plizyè 

foto delenkan seksyèl lajistis kondane, nan yon efò pou fè li pi fasil pou rekonèt delenkan yo pou 

anplwaye lapolis ak piblik la. 

 

Gouvènè Cuomo di konsa, “Agrandisman Rejis Delenkan Seksyèl New York pou mete plizyè foto ap ede 

asire nou bay enfòmasyon ki pi egzat ak ajou sou delenkan k ap viv nan eta a. Agrandisman enpòtan sa a 

deziyen pou fè li pi fasil pou rekonèt delenkan yo epi pou konte pou chanjman nan aparans, k ap 

ogmante sansibilizasyon piblik la epi k ap fè Rejis la vin menm yon pi bon resous pou ajans lapolis yo 

kontwole kominote yo. Adisyon sa yo se adisyon ki nesesè pou ede kenbe katye nou yo an sekirite epi 

pou pi byen pwoteje timoun nou yo.” 

 

Division of Criminal Justice Services (DCJS) (Divizyon Jistis Kriminèl) eta a kenbe Rejis la ak sou-anyè li 

sou entènèt, ki afiche sou sitwèb ajans lan: www.criminaljustice.ny.gov/nsor. Plizyè foto delenkan yo ap 

poste nan Rejis la ak nan sou-anyè a lè yo vin disponib, avèk dènye objektif pou gen plizyè foto poste 

pou chak delenkan ki anrejistre. Anvan chanjman sa a, yo te kapab mete sèlman yon foto yon delenkan.  

 

Manm Komisyon Egzekitif Adjwen DCJS, Michael C. Green, di konsa, “Rejis Delenkan Seksyèl la se yon 

zouti enpòtan pou pwofesyonèl lapolis lokal yo, epi lè nou mete plizyè foto yo, sa bay ofisye yo 

enfòmasyon siplemantè yo kapab itilize pou pi byen siveye delenkan k ap viv nan kominote yo.” 

 

Cherif Konte Monroe, Patrick M. O’Flynn, prezidan Asosyasyon Cherif Eta New York, di konsa, “Mwayen 

pou poste ak montre plizyè foto delenkan seksyèl ki anrejistre se yon mizajou enpòtan nan sistèm nan, k 

ap ede lapolis aklè epi k ap pi byen pwoteje sitwayen nou yo.” 

 

Chèf Lapolis Colonie, Steven H. Heider, prezidan Asosyasyon Chèf Lapolis Eta New York, di konsa, 

“Agrandisman Rejis la pou mete plizyè foto yon delenkan pral ede lapolis ak piblik la. Yo te amande Lwa 

sou Anrejistreman Delenkan Seksyèl sou plizyè ane pou fè Rejis la vin yon pi bon resous. Aparans fizik 

yon moun kapab chanje nan yon peryòd tan, epi lè nou mete plizyè foto yon delenkan sa ap ede lapolis 

pran responsablite siveyans yo, epitou sa ap ede piblik la rekonèt yon moun pi byen apre ane anvan yo.” 

 

Mary Haviland, direktris egzekitif New York City Alliance Against Sexual Assault, di konsa, “Rejis 

Delenkan Seksyèl se yon zouti kominote yo kapab itilize pou yo konnen delenkan k ap viv nan zòn yo. 

Foto siplemantè sa yo bay enfòmasyon itil sizoka aparans yon delenkan chanje. New York City Alliance 

sipòte pwogram Sèvis Divizyon Jistis Kriminèl pou mete enfòmasyon sa yo disponib pou piblik la nan 

paramèt nouvo lwa a.” 

 

Pou kounye a, gen 36.336 delenkan seksyèl ki anrejistre nan Eta New York, ki klase dapre nivo risk: Nivo 

1, ki se yon risk ba pou gen kadejak ankò; Nivo 2, risk mwayen pou fè kadejak ankò; epi Nivo 3, gwo risk 

pou fè kadejak ankò.  

 

Nivo risk yon delenkan endike ki enfòmasyon ki disponib ak fason piblik la kapab jwenn enfòmasyon sa 

yo. Dapre lalwa, se sèlman enfòmasyon sou delenkan ki nan risk mwayen ak gwo risk yo kapab poste 

nan sou-anyè a nan entènèt. Piblik la kapab chèche yon delenkan dapre non fanmi delenkan an, konte 

kote l ap viv la oswa kòd postal li.  

 

Delenkan seksyèl Nivo 1 ak Nivo 2 yo gen obligasyon pou soumèt nouvo foto yo chak twazan, alòske 

delenkan seksyèl Nivo 3 yo dwe soumèt nouvo foto yo chak ane. Delenkan Seksyèl Nivo 3 yo ak 

delenkan seksyèl lajistis deziyen kòm predatè seksyèl dwe verifye adrès pèsonèl yo chak 90 jou avèk 

lapolis; si aparans yon delenkan chanje nan moman an, lapolis ka fè foto li epi soumèt dènye foto a nan 

Rejis la.  

 

Pou wè echantiyon kèk delenkan seksyèl nan Rejis la ki gen plizyè foto, ale nan sitwèb:  

http://www.criminaljustice.ny.gov/SomsSUBDirectory/offenderDetails.jsp?offenderid=39482  

http://www.criminaljustice.ny.gov/SomsSUBDirectory/offenderDetails.jsp?offenderid=8508  

http://www.criminaljustice.ny.gov/SomsSUBDirectory/offenderDetails.jsp?offenderid=9549  

 

Delenkan ki anba sipèvizyon sou Kondisyon dwe fè foto yo tou si aparans yo chanje, epi ofisye libète sou 

Kondisyon yo gen obligasyon pou soumèt foto sa yo nan Rejis la. 

 

Dapre lalwa, leta kapab bay sèlman enfòmasyon sou delenkan Nivo 1 oswa sa ki nan nivo risk ki poko 

anrejistre nan tribinal nan yon nimewo gratis (1-800-262-3257); enfòmasyon sou delenkan Nivo 2 ak 3 

disponib tou nan telefòn. Moun k ap rele nimewo gratis la dwe gen non yon moun ak omwen yon lòt 

idantifikatè – yon adrès egzat oswa dat nesans, pa egzanp, - pou konnen si moun nan se yon delenkan 

seksyèl ki anrejistre nan New York. 

 

Enfòmasyon sou adrès kay sou delenkan Nivo 1 limite dapre kòd postal. Adrès konplè kay ak travay – 

nimewo kay ak non, ak minisipalite ak kòd postal – disponib tou pou delenkan Nivo 3 ak Nivo 3. Rejis la 

gen ladan tou adrès plizyè kay ak travay si yon delenkan gen plis pase yon djòb oswa adrès. Li gen ladan 

tou enfòmasyon sou akizasyon kondanasyon an, santans lan, kondisyon sipèvizyon an si delenkan an sou 

Libète sou Kondisyon oswa Pwobasyon, ak enfòmasyon sou veyikil li. 

 

Rejis la ap kontinye ajou, avèk anplwaye k ap travay anjeneral sou nenpòt chanjman enfòmasyon nan 

menm jou yo resevwa chanjman yo. Nan ane 2012, anplwaye Rejis Delenkan Seksyèl te travay sou plis 

pase 38.000 fòm delenkan yo te soumèt pou fè Rejis la konnen chanjman adrès yo, travay yo, 

enfòmasyon nan entènèt ak sou veyikil-a-motè yo; 30.000 fòm verifikasyon adrès chak ane; ak plis pase 

13.000 foto.  

 

Ou kapab jwenn enfòmasyon sou delenkan Nivo 2 ak 3 nan laj Facebook Sekirite Piblik Eta New York: 

www.facebook.com/nyspublicsafety. Nouyòkè yo kapab enskri tou pou resevwa alèt nan imèl, tèks, faks 

oswa telefòn kèlkeswa lè delenkan seksyèl Nivo 2 ak 3 vini oswa sòti nan yon kominote ki enterese yo. 

Alèt sa yo posib gras ak sistèm NY-ALERT; ale nan sitwèb www.nyalert.gov epi klike sou lyen “Sign up for 

NY-Alerts” nan meni agòch la pou jwenn plis enfòmasyon epi pou enskri.  

 

DCJS (www.criminaljustice.ny.gov) se yon ajans sipò jistis penal ki gen plizyè wòl ak divès responsablite, 

tankou ranmasaj ak analiz enfòmasyon sou krim nan tout eta a; konsèvasyon enfòmasyon sou dosye 

kriminèl ak dosye anprent; sipèvizyon administratif bank done ADN eta a, nan yon patenarya ak Lapolis 

Eta New York; administrasyon lajan pou  jistis penal onivo federal ak eta; sipò pou ajans ki asosye ak 

jistis penal atravè eta a; ak administrasyon Rejis Ofansè Seksyèl eta a. 

